
İlham Əliyev: liderin 
tarixi-siyasi missiyası

II MƏQALƏ

Azərbaycanda yeni liderlik
Şübhəsiz ki, 8lu öndər Heydər Əliyevin 

müstəqil Azərbaycanın uğurlu lider nümunə-
sini hazırlaması və onu eksklüziv həyata ke-
çirməsi çox qiymətli tarixi-siyasi töhfədir. Bir 
tərəfdən, həmin liderlik nümunəsi ilə Azər-
baycan davamlı inkişaf xəttinə çıxan müstəqil 
güclü dövlət kimi formalaşmağa başladı. Di-
gər tərəfdən isə bu prosesin keşməkeşli XX, 
əsrdə davam etməsi üçün lazımi hüquqi, siyasi 
və ideya bazası yaradıldı. Prezident İlham Əli-
yevin yeni lider kimi yüksək keyfiyyətlərinə 
bu prizmada baxmaq daha doğru olardı. Lakin 
bütövlükdə Azərbaycan rəhbərinin tarixi-si-
yasi missiyasının tam anlamının vurğulanan 
miqyasla məhdudlaşdığını da demək bütöv 
mənzərəni ifadə etmir. Çünki İlham Əliyevin 
siyasi lider kimi fəaliyyəti milli və regional 
miqyasla məhdudlaşmır – onun nüfuzetmə da-
irəsi qlobal səviyyədədir. 

Buna görə də İlham Əliyev liderliyinin 
tarixi-siyasi dərki üçün əhatəli konseptual 
yanaşma gərəkdir. Elə liderlər var ki, onla-
rın missiyası ilə fəaliyyət miqyası arasında 
əlaqəni adi yanaşma ilə müəyyən etmək im-
kansızdır. 

Blondel yanaşması
Həmin məqamı nəzərə alaraq keçən əsrin 

80-ci illərində məşhur fransız politoloqu -an 
Blondel yazırdı ki, liderliyi “çoxölçülü ya-
naşma” əsasında adekvat dərk etmək olar. Bu 
sırada o, liderin təsirini “liderliyin prinsipial 
əsası” hesab edirdi. Buradan -.Blondel lide-
rin şəxsi keyfiyyətləri ilə ölkənin və dövrün 
siyasi institutlaşma özəllikləri arasında dərin 
politoloji bağlantıların təhlilinə baş vururdu. 
Fransız politoloq yazırdı: “struktur məhdu-
diyyətləri mövcud olur ki, onlar, məsələn, 
ölkənin iqtisadi bazasından qaynaqlanır”. Və 
davam edir: “ölkənin verilən anda mövcud 
olduğu Zamanə özəlliyi də konkret məhdu-
diyyət yaradır”.

Deməli, -.Blondel liderin missiyası və 
miqyası üçün aşağıdakı faktorlar və keyfiy-
yətlərin əhəmiyyətli rol oynadığını vurğula-
yır: liderin şəxsi keyfiyyətləri – ölkənin daxili 
vəziyyətinin müəyyən etdiyi şərtlər – dövrün 
fərqli xüsusiyyətləri �müxtəlif xarakterli�. 

Kissincer yanaşması
Bu mövqeni Henri Kiccincer daha da in-

kişaf etdirərək konkret konseptual müstəviyə 
gətirmişdir. 2022-ci ildə yazdığı əsərdə XX 
əsrdə dünya miqyasında liderlik strategiyası 
kimi qiymətləndirilə bilən 6 nümunəyə eyni 
bucaq altında baxır. Onun baza tezisini “li-
derlik oxu”nun, yəni xüsusi “liderlik kanalı”, 
“liderlik sahəsi”, “liderlik zolağı”nın möv-
cudluğu təşkil edir. Həmin “liderlik sahəsi”ni 
H.Kissincer siyasi sistemdən asılı olmayaraq 
daim kollektiv yaddaşı formalaşdıran keç-
mişlə onun təkamülünü istiqamətləndirən 
“gələcəyin mənzərəsi” arasındakı dinamika 
müəyyən edir. Bu proses lidersiz mümkün 
deyildir. Deməli, H.Kissincerə görə, lider 
cəmiyyətin, ölkənin və dövlətin mövcudlu-
ğunun ontolojisi ilə bağlıdır. Ayrıca, dövlətdə 
liderlik insanlara indi durduqları “punkt”dan 
“heç zaman olmadıqları” və “həmin punkta 
keçməyi belə düşünməyə qorxan” insanlara 
yardım etmək üçündür. Lidersiz ölkənin sonu 
fəlakətdir. 

2 yanaşmanın 1 nəticəsi
-an Blondel liderliyə yerli şərtlərlə dünya 

miqyasında mövcud olan faktorların qarşı-
lıqlı münasibətlərində baxaraq, belə qənaətə 
gəlir ki, liderin tarixi-siyasi missiyası şəxsi 
keyfiyyətlər – milli miqyas-qlobal miqyas 
qarşılıqlı münasibətlərinin vəhdətində for-
malaşır. H.Kissincer isə bunun XX əsrə aid 
konkret nümunəsini verir. Məsələn, Riçard 
Nikson ABŞ üçün “tarazlıq strategiyası”nı 
müəyyən etməsəydi, Amerikanın sonunun fə-
lakət ola biləcəyini ifadə edir və yaxud Ənvər 
Sadat Misir üçün “transendentlik strategiya-
sı”nı seçməsəydi, həmin ölkənin mövcudlu-

ğu sual altına düşə bilərdi. 
Bu müqayisələrdən bir nəticə alınır: lide-

rin seçimi ölkənin taleyini hər bir prinsipial 
tarixi-siyasi mərhələdə həll edir� Buna görə 
də liderin tarixi-siyasi missiyası bu gerçək 
proses fonunda müəyyən edilə bilər. H.Kis-
sincerin vurğuladığı 6 dünya strategiyasının 
təməli liderin həmin dövrdə ölkəsinin ta-
rixi-siyasi missiyasını adekvat dərk etməsi 
ilə sıx başlıdır. 

Ancaq bu, kifayət deyildir. Çünki lider 
bu dərketmə əsasında praktiki faydalı nəti-
cə verə biləcək fəaliyyət göstərməlidir. Bu 
da dolayısı ilə liderin şəxsi keyfiyyətlərinin 
onun tarixi-siyasi missiyasında xüsusi yer 
tutduğunu göstərir. 

Bu ümumi konseptual qeydlərin fonun-
da Azərbaycan Prezidenti İlham Əliyevin 
tarixi-siyasi missiyasını düzgün xarakterizə 
edə bilən strategiya nədən ibarətdir" Bunun 
üçün öncə bir sıra məqamlara nəzər salaq. 

Enerji strategiyası 
İlham Əliyev Prezidentlik və liderlik 

fəaliyyətinə çox mürəkkəb geosiyasi şərtlər 
altında başlamışdır. Həmin illər dünya üçün 
şok yaradan məlum 11 sentyabr terror hadisə-
sindən silkələnirdi. Bütün dünyada hüquqla 
ədalətin balansı pozulmuşdu. Onsuz da güc 
tərəfdarı olan böyük dövlətlər daha çox aq-
ressiya nümayiş etdirir, az qala hər epizodda 
beynəlxalq hüququ pozurdular. Belə bir şəra-
itdə Cənubi Qafqaz daha dolaşıq və ədalətsiz 
münasibətlərlə üz-üzə idi. Onun əsas ağırlığı 
isə Azərbaycanın üzərinə düşürdü. 

Belə bir dönəmdə Azərbaycan Prezidenti 
həm də uğurlu lider olmalı idi. Yəni müstəqil 
dövləti məharətlə idarə etməklə yanaşı, bü-
tövlükdə cəmiyyəti toparlayıb irəli apara 
biləcək aparıcılıq vəzifəsini yerinə yetirməli 
idi. Bu, fərqli bir məzmunda Prezidentliklə 
liderliyin vəhdətinə nail olmağı tələb edirdi. 

2003-cü ildən başlayaraq həmin vəhdət 
enerji strategiyasının yeni mərhələdə həyata 
keçirilməsini tələb edirdi. Prezident İlham 
Əliyev bu vəzifənin öhdəsindən cari şərtlər-
lə yanaşı, strateji tələblər kontekstində gəldi. 
Onu liderliyin tarixi-siyasi missiyasının əsas 
xarakteristikalarından biri hesab etmək olar. 
Çünki enerji strategiyası çərçivəsində Azər-
baycan Prezidenti milli, regional və qlobal 
maraqları optimal şəkildə sintez də bildi. Bu-
nun reallaşması süjeti də liderlik kontekstin-
də olduqca maraqlıdır. 

İlham Əliyev müxtəlif güclü dairələrin 
fərqli əngəllərinə baxmayaraq, Bakı-Cey-
han neft boru kəmərini işə saldı. Bunun üçün 
Gürcüstana bir neçə dəfə səfər etdi, Tbilisiyə 
lazım olan yardımları göstərdi. Gürcüstanı 
enerji cəhətdən miskin duruma salan Rusi-
yanın iradəsinin əksinə olaraq, qonşu dövlətə 
bütün dəstəyini verdi. 2008-ci ildə Rusiya-
nın Gürcüstanın iki bölgəsini işğal etməsi 
də Azərbaycanı dayandırmadı. Bakı etibarlı 
dəstəyini inkişaf etdirdi. 

Postsovet məkanında bu dərəcədə sis-
temli və davamlı enerji strategiyası həyata 
keçirən ikinci bir dövlət yoxdur. Bu o mə-
nada tarixi missiyadır ki, bütövlükdə Cənubi 
Qafqazın geosiyasi mənzərəsini yeniləşdirdi. 
Əgər Azərbaycanın enerji strategiyası olma-
sa idi, nə Gürcüstan, nə də Ermənistan ayrıca 
dövlət kimi mövcud olmayacaqdı. Deməli, 
həmin strategiya ümumi halda bütövlükdə 
Cənubi Qafqazın region kimi varlığını təmin 
etməsi baxımından tarixi olaydır. Buradan li-
derin tarixi-siyasi aspektdə missiyasının çox 
önəmli bir aspektinə keçid edirik. 

Yeni geosiyasi dönəm
Olduqca mürəkkəb və ziddiyyətli geo-

siyasi tarixə malik Cənubi Qafqazda liderin 
tamamilə yeni məzmun və istiqamət vermə-
sinin tarixiliyi və siyasiliyi gün kimi aydın-
dır. Çünki faktiki olaraq, zamanca eyni anda 
həm müstəqil dövlət kimi inkişaf etmək, həm 
də regionun bütövlüyünü saxlamaq çətin 
məsələdir. 

Gürcüstan və Ermənistanın bu aspektdə 
fəaliyyətindən danışmaq mümkün deyildir. 
Onlar daim kənardan dəstəklə ayaqda qalma-
ğa çalışmışlar. Bütöv region miqyasında hər 
hansı praktiki nəticəsi ola biləcək təşəbbüslə-

ri və ya proqramları olmamışdır. 
Onlar XX, əsrin başlanğıcından Azər-

baycanın layihələri, əməkdaşlıq platformaları 
və enerji strategiyasının mahiyyətindən asılı 
vəziyyətdə qalmışlar. Müəyyən mənada on-
ları Rusiyanın aqressiyasından da Azərbay-
canın davranışları qorumuşdur. Bu bağlılıqda 
Ermənistan məsələsi bir qədər qaranlıq ola 
bilər. Lakin Azərbaycanın qətiyyətli müstəqil 
mövqeyi olmasa idi, Moskva bütün regionu 
geosiyasi və siyasi olaraq “udardı”. Yalnız 
Azərbaycanın mövqeyi bu planın tam real-
laşmasını əngəllədi və bu mənada Ermənis-
tanın ayrıca ölkə kimi qalması da dolayısı ilə 
Azərbaycanın fəaliyyəti ilə bağlıdır.

Əhəmiyyətlidir ki, İkinci Qarabağ mü-
haribəsində Ermənistanın məğlubiyyəti də 
Azərbaycanın sayəsində birbaşa regionun 
mövcudluğuna müsbət təsir etmişdir. Çünki 
hərb meydanında Ermənistanın uduzması bü-
tövlükdə regionun sülh qazanmasına imkan 
yaratmışdır. 

Tarixilik baxımından burada əsas olan 
faktor Azərbaycanın artıq Cənubi Qafqazda 
heç bir təcavüzkarlığa imkan verməyəcəyinə 
əminliyin yaranması idi. İndi Ermənistanın 
özünü Rusiyaya qarşı cəsarətli göstərməsinin 
səbəblərindən biri Azərbaycanın regionun 
bütövlüyü naminə davamlı fəaliyyəti ilə bağ-
lıdır. 

Bununla yanaşı, Azərbaycan liderinin 
fəaliyyəti vurğulanan aspektlə məhdudlaşmır. 
Əksinə, onu daha dərin qatlarda olan başqa 
bir siyasətin nəticəsi hesab edə bilərik. Biz 
Azərbaycan Prezidentinin müxtəlif layihələr-
lə qarşılıqlı faydalı əməkdaşlıq platformaları 
arasında maksimum uyğunluğu təmin edən 
siyasət həyata keçirməsini nəzərdə tuturuq. 

Əməkdaşlıq platformaları 
Layihələrin həyata keçməsi və bütöv-

lükdə əməkdaşlıq platformalarının bir-bi-
rinə uyğunluğunun regional infrastrukturun 
yaradılması ilə bağlı olması liderin kreativ-
liyinin başlıca göstəricilərindən biri kimi 
əhəmiyyəti vardır. Burada nəzərə almaq 
lazımdır ki,  İlham Əliyevin təşəbbüs etdiyi 
ikitərəfli, üçtərəfli və dördtərəfli əməkdaşlıq 
formatları müxtəlif layihələrin həyata keç-
məsi üçün son dərəcə vacib hadisədir. Azər-
baycan Prezidentinin irəli sürdüyü elə bir 
əməkdaşlıq formatı yoxdur ki, vurğulanan 
şərt ödənməsin. Nümunələrə baxaq. 

Azərbaycan-Türkiyə-Gürcüstan əmək-
daşlıq platforması “Yeni İpək Yolu” layihə-
sinin reallaşması kontekstində ciddi olaraq 
yeni infrastrukturun yaradılmasında rol 
oynamışdır. Çoxlu sayda nəqliyyat-loqisti-
ka obyektləri tikilmiş, tranzit üçün maksi-
mum faydalı punktlar yaradılmış və bunlar 
bütövlükdə regiona xidmət etmək səviy-
yəsində olmuşdur. Bunun konkret təsdiqi 
aspektində faktlar çoxdur. Son olaraq dün-
ya Azərbaycanın Qazaxıstan taxılını Er-
mənistana buraxmasının əhəmiyyətindən 
daha çox danışır. Doğurdan da məhz Azər-
baycan-Gürcüstan-Türkiyə və Qazaxıs-
tan-Azərbaycan-Türkiyə əməkdaşlıq for-
matları çərçivəsində yaradılan infrastruktur 
sayəsində optimal zaman daxilində Ermə-
nistana yük çatdırılmışdır. Əgər Azərbaycan 
Prezidentinin davamlı siyasəti olmasaydı, 
buna nail olmaq qeyri-mümkün idi. O cüm-
lədən, İlham Əliyev öncədən hər bir təşəb-
büsündə regional maraqları əsaslı surətdə 
nəzərə almışdır. 

Beləliklə, Azərbaycan liderinin tarixi-si-
yasi missiyasının mühüm cəhətlərindən bi-
rini əməkdaşlıq platformaları və layihələrin 
reallaşmasını regional infrastrukturun yara-
dılmasıyla əlaqələndirməsi təşkil edir. Nəti-
cədə enerji strategiyası, əməkdaşlıq platfor-
maları, layihələr və regional infrastruktur 
kompleks halında Cənubi Qafqazda yeni 
geosiyasi dönəmin mühüm bir aspektini for-
malaşdırdı. 

Gürcüstan hakimiyyəti seçki 
qanunvericiliyini dəyişdirir
Son vaxtlar Gürcüstanda yaşanan siyasi dəyişikliklər ölkənin həm daxi-

li, həm də xarici siyasətində ciddi dönüş nöqtəsidir. Hakim “Gürcü Arzusu” 
partiyası seçki qanunvericiliyində və dövlət idarəçiliyində əsaslı dəyişiklik-
lər həyata keçirir. Bu addımların məqsədi seçki prosesinə daha güclü nəzarət 
etmək, dövlət institutlarını xarici təsirlərdən qorumaq və siyasi sabitliyi tə-
min etməkdir. Lakin yeni təşəbbüslər həm ölkə daxilində, həm də beynəlxalq 
aləmdə geniş müzakirələrə səbəb olub.

Ən əsas dəyişikliklərdən biri xaric-
də yaşayan gürcü vətəndaşlarının seçki 
məntəqələrində səsvermə hüququnun ləğv 
edilməsidir. İndiyə qədər belə vətəndaş-
lar yalnız parlament seçkilərində xarici 
məntəqələrdə səs verə bilirdilər. İndi isə 
hər bir seçici yalnız ölkə ərazisində, ya-
şadığı ünvan üzrə səs verəcək. Parlament 
sədri Şalva Papuaşvili hesab edir ki, əgər 
vətəndaş siyasi həyatda iştirak etməyə 
həqiqətən maraqlıdırsa, ölkəyə qayıdıb 
səs verməsi çətinlik yaratmamalıdır. Onun 
sözlərinə görə, bu, həm vətəndaşın məsu-
liyyətini artırır, həm də seçki prosesini xa-
rici təsirlərdən qoruyur.

Qeyd edək ki, xaricdə yaşayan gürcülə-
rin sayı kifayət qədər böyükdür. Məlumata 
görə, Rusiyada təxminən 160 min, Avropa 
ölkələrində, xüsusilə Yunanıstan, İtaliya, 
İspaniya, Fransa və Almaniyada 350 min, 
ABŞ-da isə 100 min Gürcüstan vətənda-
şı yaşayır. glkənin özü isə, təxminən, 3,9 
milyon əhaliyə malikdir. Onların da əksə-
riyyəti seçkilərdə iştirak etmək yaşındadır. 

Əvvəlki qanunvericiliyə görə, parlament 
seçkilərindən əvvəl xarici ölkələrdə seçki 
dairələri yaradılırdı və bu dairələr əksər 
hallarda səfirlik və konsulluqlarda yerlə-
şirdi. 

Son parlament seçkilərində xaricdə 
açılan 60-dan çox məntəqədə müxalifət 
üstünlük qazanmışdı. Səs verənlərin yalnız 
13,49 faizi “Gürcü Arzusu”nu dəstəklə-
mişdi. Qalan səsləri isə müxalifət topla-
mışdı. Ona görə də bu fakt hakimiyyətin 
nəzərində seçki prosesinə xarici müdaxilə 
risklərini artıran amil kimi qiymətləndiri-
lib. Bildirilib ki, xarici ölkələrdə yaşayan 
vətəndaşlar kənar siyasi mühitin təsiri al-
tındadır və dövlət bu təsirin qarşısını tam 
şəkildə ala bilmir. Bu, seçkilərin sabitli-
yinə potensial təhlükə yaradır. Ona görə 
də, seçki prosesinin yalnız ölkə daxilində 
keçirilməsi həm xarici təsirləri azaldacaq, 
həm də seçicilərə daha şüurlu seçim imka-
nı yaradacaq. “Gürcü Arzusu”nun fkrincə, 
bu addım həm seçki prosesini etibarlı edər, 
həm də vətəndaşın siyasi məsuliyyətini 
gücləndirər.

Müxalifətçilər isə məsələyə fərqli 
baxırlar. Onlar hesab edirlər ki, xaricdə 
yaşayan seçicilər ölkədəki təzyiq və nə-
zarətdən azad şəkildə öz səsini verir. Yeni 
dəyişiklik isə minlərlə insan üçün praktiki 
çətinlik yaradacaq və xaricdə yaşayan se-
çicilərin siyasi prosesdə iştirak imkanlarını 
məhdudlaşdıracaq. Gürcüstan parlamen-
tinin sabiq deputatı İsak Novruzov isə 

bildirir ki, Seçki Məcəlləsindəki dəyişik-
liklər ölkənin siyasi və institusional təh-
lükəsizliyini gücləndirməyə, seçki azad-
lığını qorumağa və dövlət suverenliyini 
xarici təsirlərdən müdafiə etməyə xidmət 
edir. O vurğulayır ki, xarici məntəqələrdə 
səsvermə zamanı şə൵aflıq və tam nəzarət 
təmin edilmir və bu, seçki prosesinə mani-
pulyasiya üçün imkan yaradır: “Bu, haki-
miyyət tərəfindən atılmış məntiqi və zəruri 
addımlardı. glkənin həm seçki sistemində, 
həm də idarəçilik modelində uzun illər da-
vam edən boşluqlar xarici müdaxilə, təzyiq 
və manipulyasiya üçün əlverişli şərait ya-
radıb və bu risklər son illər daha da artıb”.

Novruzov əlavə edir ki, xaricdə yaşa-
yan seçicilərin çoxu real siyasi prosesdən 
uzaqdır, informasiya mənbələri qeyri-sa-
bitdir və səsvermə davranışları asanlıqla 
təsirə açıqdır: “Buna görə də dövlət yalnız 
öz sərhədləri daxilində, institusional nə-
zarət altında keçirilən seçkiləri daha eti-
barlı hesab edir. Əgər vətəndaş həqiqətən 
siyasi həyatda iştirak etmək istəyirsə, 4 
ildən bir ölkəyə qayıdıb səs verməsi həm 

normal, həm də vətənpərvərlik nümunəsi-
dir. Bu dəyişikliklər Gürcüstanın demok-
ratik institutlarını gücləndirmək, xarici 
təsirlərdən qorunmaq və seçki prosesində 
şə൵aflığı təmin etmək baxımından önəmli 
addımdır. Gürcüstanın gələcək siyasi tra-
yektoriyası və seçki sisteminin şə൵aflığı 
üçün həlledici məsələlərdən biridir”.

Yada salaq ki, Gürcüstan Parlamenti 
birinci oxunuşda parlament seçkiləri za-
manı xaricdə səs verməyi qadağan edən 
yeni Seçki Məcəlləsini qəbul edib. Sənədin 
yekun təsdiqindən sonra xaricdə yaşayan 
vətəndaşlar yalnız ölkəyə qayıtdıqdan son-
ra yaşadıqları yerlərdə səs verə biləcəklər. 
76 millət vəkili bu dəyişiklikləri dəstəklə-
yib, 9 nəfər əleyhinə səs verib.

Hökumət yalnız seçki qanunverici-
liyində dəyişikliklərlə kifayətlənməyib, 
dövlət idarəçiliyində də ciddi struktur is-
lahatlarına başlayıb. 2022-ci ildə Avropa 
İttifaqının tövsiyəsi ilə yaradılmış Antikor-
rupsiya Bürosu 2026-cı ildən etibarən ləğv 
ediləcək. Bu qurum vəzifəli şəxslərin və 

siyasi təşkilatların maliyyə bəyannamələ-
rinə nəzarət edirdi, lakin hakimiyyət onun 
funksiyalarını Dövlət Audit Xidmətinə 
qaytarmağın daha məqsədəuyğun olduğu-
nu bildirir. Rəsmi açıqlamada vurğulanır 
ki, bu addım dövlət institutlarını konsti-
tusiya çərçivəsinə qaytarmaq və xarici tə-
sirləri azaltmaq məqsədi daşıyır. Korrup-
siyaya qarşı mübarizə isə zəifləməyəcək, 
əksinə, daha səmərəli mexanizmlərlə da-
vam etdiriləcək.

Buna baxmayaraq, müxalifət iddia edir 
ki, guya, büronun səlahiyyətlərinin icra ha-
kimiyyəti ilə sıx bağlı olan quruma veril-
məsini elita üzərində nəzarətin zəifləməsi 
və antikorrupsiya orqanının hakimiyyətlə 
birləşməsi təhlükəsini doğurur. 

Sabiq deputat İsak Novruzov isə tama-
mamilə başqa fikirdədir. O qeyd edir ki, 
Gürcüstanın Avropa İttifaqı ilə münasibət-
lərinin son aylarda soyuması fonunda ölkə 
daha müstəqil siyasi kursa keçmək niyyə-
tindədir: “8kraynadakı nümunələr göstərir 
ki, bu cür qurumlar Aİ tərəfindən ciddi 
nəzarət alətinə çevrilir və bu, Gürcüstanda 
narahatlıq yaradıb. Ləğv prosesi həm döv-
lət institutlarının konstitusiya çərçivəsinə 
qaytarılması, həm də paralel strukturların 
aradan qaldırılması məqsədini daşıyır. Son 
illərdə bir sıra dövlət qurumları xarici do-
norların təsiri ilə yaradılmış, lakin klassik 
dövlət idarəçiliyi sisteminə inteqrasiya 
olunmamışdır. Dövlət Audit Xidməti isə 
daha müstəqil, professional və dövlətə he-
sabatlı qurumdur. Məqsəd korrupsiyaya 
qarşı mübarizəni zəiflətmək deyil, əksinə, 
bu sahəni daha e൵ektiv və sabit dövlət ins-
titutu vasitəsilə idarə etməkdir”.

O sonda bildirdi ki, bu addımlar Gür-
cüstan hökumətinin xarici təsirlərdən azad, 
daha suveren idarəçilik modelinə yönəldi-
yini göstərir: “Antikorrupsiya Bürosunun 
ləğvi yalnız bürokratik struktur dəyişiklik 
deyil, həm də ölkənin siyasi müstəqilliyini 
gücləndirmə niyyətidir. Onun uğuru bir-
başa olaraq Dövlət Audit Xidmətinin real 
səmərəliliyi və şə൵aflığı ilə bağlı olacaq. 
Gürcüstan üçün əsas məsələ, korrupsiya-
ya qarşı mübarizənin dayanıqlı və e൵ektiv 
mexanizmlərlə davam etməsini təmin et-
məkdir. Belə ki, struktur dəyişiklikləri yal-
nız formal xarakter daşımamalıdır”.

Beləliklə, hakimiyyət bu islahatları 
Gürcüstanın dövlətçilik modelinin mo-
dernləşdirilməsi, demokratik institutların 
gücləndirilməsi, xarici təsirlərin neytral-
laşdırılması və milli maraqların qorunması 
istiqamətində atılmış zəruri addımlar kimi 
təqdim edir. Rəsmi mövqeyə görə, ölkə-
nin uzunmüddətli təhlükəsizliyi və siyasi 
sabitliyi üçün qısamüddətli narazılıqlar 
qaçılmaz olsa da, nəticədə bu islahatlar 
Gürcüstanı daha güclü, daha müstəqil və 
daha funksional dövlətə çevirəcək. O da 
maraqlıdır ki, Gürcüstanın həm seçki, həm 
institusional sahədə bu cür radikal dəyişik-
liklərə getməsi ölkənin Aİ ilə münasibətlə-
rinin kəskin soyuduğu dövrə təsadüf edir. 

